
   ПРОЕКТ 

Татарстан Республикасы Прокуроры 
тарафыннан кертелә

								
                                             
ТАТАРСТАН РЕСПУБЛИКАСЫ ЗАКОНЫ

«Административ хокук бозулар турында Татарстан Республикасы кодексына үзгәрешләр кертү хакында»

Административ хокук бозулар турында Татарстан Республикасы кодексына (2006 елның 19 февралендәге 80-ТРЗ номерлы ТР Законы редакциясендә) (Татарстан Югары Советы Җыелма басмасы, 2006, №12 (I өлеш); 2007, №11; 2009, №2, №7-8 (I өлеш), №9-10, №12 (I өлеш); 2010, №1-2, №3, №6 (I өлеш), №7 (I өлеш), №7 (II өлеш), №10 (II өлеш); 2011, №6 (I өлеш), №8 (I өлеш), №10 (I өлеш), №11 (I өлеш); 2012, №1, №6 (I өлеш), №7 (I өлеш), №12 ((I өлеш); 2013, №1, №2 (I өлеш), №6 (II өлеш), №7, №10; 2014, №1-2, №5, №6 (I өлеш), №7, №12 (III өлеш); 2015, №3, №4, №12 (I өлеш); 2016, №5, №7-8; Татарстан Республикасы законнары җыентыгы, 2017, №33 (I өлеш), №55 (I өлеш),  №85 (I өлеш), №94 (I өлеш) түбәндәге үзгәрешләрне кертергә:

 1) түбәндәге эчтәлекле 2.15 статья өстәргә:

[bookmark: sub_11211]  «2.15 статья. Террорчылыкны профилактикалау, аның чагылышлары нәтиҗәләрен минимальләштерү һәм бетерү буенча коллегиаль орган карарларын үтәмәү 

 Россия Федерациясе Президенты карары буенча Татарстан Республикасында формалаштырылган, башкарма хакимиятнең федераль органнары, Татарстан Республикасы башкарма хакимият органнары һәм җирле үзидарә органнарының террорчылыкны профилактикалау, аның чагылышлары нәтиҗәләрен минимальләштерү һәм бетерү буенча эшчәнлекләрен оештыручы һәм координацияләүче коллегиаль органның әлеге коллегиаль орган компетенцияләре чикләрендә кабул ителгән карарын үтәмәгән өчен, -

 гражданнарга – өч мең сум; вазыйфаи затларга – егерме мең сум; юридик затларга – илле мең сум күләмендә административ штраф каралган.  

2. Татарстан Республикасының бер муниципаль берәмлеге яки берничә муниципаль берәмлекләре территорияләрендә террорчылыкны профилактикалау, аның чагылышлары нәтиҗәләрен минимальләштерү    һәм бетерү буенча башкарма хакимиятнең федераль органнары, Татарстан Республикасы башкарма хакимият органнары һәм җирле үзидарә органнарының үзара хезмәттәшлекләрен оештыру өчен Татарстан Республикасы Президенты карары буенча формалаштырылган коллегиаль органның әлеге коллегиаль орган компетенцияләре чикләрендә кабул ителгән карарын үтәмәгән өчен, -

гражданнарга – бер мең сумнан өч мең сумга кадәр; вазыйфаи затларга – биш мең сумнан алып ун мең сумга кадәр; юридик затларга – утыз мең сумнан алып илле мең сумга кадәрге күләмдә административ штраф каралган.»;

2) 7.1 статьяда  «2.11-2-14» саннарын «2.11-2.15» саннарына алмаштырырга;


3) 8.1 статьяда:

а) түбәндәге эчтәлекле 12.1 өлеш өстәргә:

«12.1. Әлеге Кодексның 2.15  статьясының 1 өлешендә каралган административ хокук бозулар турында беркетмәләрне Татарстан Республикасы Президенты Аппаратының вазыйфаи затлары төзи.».

 б) 14 өлештә «2.6-2.8» саннарыннан соң «2.15 статьяның 2 өлешендә» сүзләрен өстәргә.

Әлеге Закон рәсми басылып чыккан көненнән үз көченә керә. 


Татарстан Республикасы 
Президенты 










